Mr. Rejhan Neziri

IDETE SOCIO-POLITIKE TE FARABIUT

Farabiu (Ebu Nasr Muhammed b. Muhammed b. Tarhan b. Uzluk) i lindur né€ krahinén Farab té
Turkistanit mé 870 dhe i vdekur né Damask rreth vitit 950, ka qené ndér filozofét dhe
mendimtarét ¢ médhenj islamé€ qé né botén latine t€ Mesjetés €shté njohur me emrin Alfarabius
apo Avennasar. Ai éshté quajtur “Mésuesi 1 dyt€ / Magister secundus” pas Aristotelit i cili éshté
quajtur “Mésuesi i paré / Magister primus”.' Eshté filozofi i paré qé éshté orvatur t& b&jé pajtimin
e filozofisé klasike greke, sidomos t& filozofisé politike greke me Islamin.”

Sipas disa burimeve thuhet se Farabiu ka shkruar mé se njéqind vepra, njé numér i
konsiderueshém i t& cilave kané t& béjné me logjikén, metafizikén, fizikén, etikén dhe politikén.?

Veprat né€ t€ cilat Farabiu i shpreh qgart€ dhe né térési ideté e tij socio-politike jané: es-Sijasetu ’l-
Medenijjeh, el-Medinetu’l-Fadileh, Tahstlu’s-Se’adeh dhe Fusiilu’l-Medenijj.’

Shogéria - domosdoshméria dhe géllimi i saj

Duke u mbéshtetur n€ mésimet antike greke lidhur me njeriun si zoon politikon (qenie shogérore
/ politike), Farabiu flet pér domosdoshmériné e krijimit t€ shoqérisé pa t&€ cilén jeta e njeriut si
individ do té ishte e pamundshme. “Cdo njeri €shté krijuar me nj€ natyré (el-fitrah) e cila ka

! Farabiu, es-Siydsetu’l-Medeniyye veya Mebadiu’l-Mevcidat, (tani e tutje es-Siyaseh), Parathénia e pérkthyesve turq
M. Aydn dhe t€ tjerét, Stamboll, bot. Kiltiir Bakanligi, 1980.

? Farabiu, el-Medinetii’I-Fazila (Ideal Devlet), (tani e tutje el-Medineh) Parathénia e pérkthyesit turk Ahmed Arslan,
Ankara, bot. Vadi, 1997.

3 Ndér veprat mé té réndésishme té tij numérohen: Risaletun fi’l- ‘Akl (Traktat mbi arsyen / intelektin); Ihsau I- ‘Uliim
(Klasifikimi i shkencave); ‘Ujinu’l-Mesail (Burimet e ¢éshtjeve); et-Tenbih ‘ala Sebili’s-Se’adeh (Kahézimi né
rrugén e lumturis€); Tahsilu’s-Se’adeh (Fitimi i lumturis€); Fusilu’l-Medenijj (Klasat e qytetarit / shtetasit); el-
Xhem 'u Bejne Re jej el-Hakimejn Eflatin ve Aristutalis (Pajtimi i ideve té dy filozoféve: Platonit dhe Aristotelit);
el-Medinetu’l-Fadileh (Qyteti i virtytshém / Shteti ideal); es-Sijasetu’l-Medenijjeh (Udh&hegja e qytetit / Politika).
NE dy veprat e fundit gé pér nga tematika jané mjaft identike me njéra-tjetrén, Farabiu i shpreh né térési idet€ e tij
filozofike. Kétu ai nuk e trajton vetém filozofiné politike por, pér mé tepér, i shpreh edhe ideté e tij lidhur me
metafizikén dhe psikologjin€ racionale. N& sistemin e Farabiut, i cili né t&€ vérteté duhet té trajtohet né térési, nuk
ekziston mundé&sia pér ndarjen e metafizikés prej fizikés, politikés prej etikés, etikés prej psikologjisé. P.sh., né
qofté se nuk merren né konsideraté ideté e Farabiut lidhur me ontologjing, nuk do t€ mund t’i kuptonim drejté as
edhe ideté e tij lidhur me psikologjiné, etikén dhe politikén. Sido gé té jeté, ne kétu do té orvatemi t’i paragesim
ideté sociologjike dhe politike t& tij duke i ndérlidhur me mendimet e pérgjithshme t& tij t€ 1émive té tjera me
géllim qé ta vémé né pah pozitén e kétij mendimtari t€ madh né historiné e mendimit njerézor.

* Er, lzzet, Din Sosyolojisi, Ankara, bot. Ak¢ag, 1998, f. 16; Sharif, M. M., Historija Islamske Filozofije, v. 1,
Zagreb, bot. August Cesarec, 1990, f. 111.



nevojé pér shumé gjéra lidhur me vazhdimésiné e llojit t€ vet dhe lidhur me arritjen e pérsosurisé
mé t€ larté. Ai s’ka mundési q€ té gjitha kéto t’i sigurojé veté. Pérkundrazi, ai ka nevojé pér
shumé njeréz: ¢donjéri prej t€ ciléve do t’ia mbulonte nj€ nevojé té tij t& vecanté. Nga ky aspekt
té gjithé njerézit kané€ t&€ njéjtén pozité ndaj njéri-tjetrit. Késhtu, ¢do individ kété nevojé natyrore
té tij pér t’u pérkryer mund ta realizojé vetém pérmes bashkéjetesés me njeréz t€ ndryshém. Si
rezultat 1 njé kontributi t€ kétill€ t€ gjithmbarshém té shoqérisé sigurohen mjetet pérmes té cilave
individi e vazhdon sojin e vet dhe e arriné pérsosuriné mé té larté.””

Ekzistojné disa lloje t€ grupimeve té kétilla njerézore, mirépo té gjitha kéto mund t€ ndahen né t&
pérkryera dhe t&€ papérkryera. “Shoqérité e pérkryera ndahen né: t€ médha, t&€ mesme dhe t&
vogla. Shoqéri e madhe éshté ajo ku té gjithé popujt bashkéjetojné né mbaré botén e banueshme.
Shogéri e mesme &shté ajo ku né€ njé pjesé t€ késaj bote jeton vetém njé popull (el-mil-leh) dhe
shogéri e vogél éshté ajo ku né tokén e cilitdo popull banon popullata e vetém njé qyteti. Tubimi i
popullatés s€ nj€ fshati, t€ njé lagjeje, t€ nj€ rruge dhe s€ fundi t€ njé shtépie q€ njéherit Eshté
njésia mé€ e vogel, pérbéjné shoqérit€ e papérkryera, té gjymta dhe joideale. Edhe lagjja edhe
fshati ekzistojné pér qytetin, ndérsa relacioni i fshatit me qytetin ka karakter shérbimi. Pastaj,
lagjja €shté njé pjes€ e qytetit dhe €shté né relacion me t&. Rruga &shté pjes€ e lagjes, kurse
shtépia e rrugés. Qyteti Eshté pjesé e tokés ku banon njé€ popull, kurse populli €shté pjesé e té
gjitha shogérive qé jetojné mbi fagen e dheut.”

Kétu mésojmé se nuk béhet fjalé vet€m pér qytetet-shtete, porse ekzistojné edhe kombet-shtete,
madje edhe njé shtet universal q¢ mund t’i pérfshijé t€ gjitha viset e banueshme t& sipérfaqes
tokésore. Shteti ideal nuk €shté e théné t€ jeté 1 kufizuar né pérmasa t€ njé qyteti (polis) ashtu si¢
pretendonin Platoni dhe Aristoteli. Ai mund té jeté i pérngjashém me njé perandori t€ madhe si
ajo romake apo ajo sasanide, bile mund t€ jeté edhe njé shtet universal, gjithbotéror. Farabiu
lidhur me kété i pérdor termat e/-medinetu’l-fadileh, el-ummetu’l-fadileh dhe el-umemu’l-fadileh.
Me termin el-medineh mund té nénkuptohet edhe qyteti-shtet (polisi) edhe ¢farédo shoqérie e
organizuar, ¢farédo res publica e pavarur politikisht dhe e udhéhequr miré. Mirépo, ai né€ t€ gjitha
shkrimet e tij me kété term nénkupton shtetin pa marré parasysh madhésiné e tij.” Me kété rast
duhet pérkujtuar se Farabiu duke i ndjekur paraardhésit e tij antiké nuk bén ndonjé dallim midis
shtetit dhe shogérisé.”

Duke véné né pah se qéllimi i krijimit t& shoqéris€, gjegjésisht i tubimit dhe i organizimit t&
individéve né grupe shoqérore &ésht€ vazhdimi i llojit njerézor dhe arritja e lumturisé, qé
nénkupton arritjen e njé shkalle té pérkryerjes ku shpirti njerézor nuk ndjené nevojé mé pér
materien, Farabiu konstaton se ky qéllim s€ pari mund té arrihet n€ qytet. “E mira mé e larté (el-
hajru’l-efdal) dhe pérkryerja mé e madhe s€ pari arrihen vetém né qytet e kurrsesi jo né njé
bashkési mé t€ vogél se qyteti” thekson ai. “Mirépo, meqé edhe e mira edhe e keqja mund té
arrihen si rezultat i zgjedhjes dhe vullnetit (t€ individéve), ekziston mundésia qé njé qytet t&
krijohet si njé organizém ku njerézit bashképunojné pér arritjen e disa qéllimeve t€ kéqija. Sipas
késaj, lumturia nuk mund té fitohet n€ ¢farédo qyteti qofte. E pra, qytet 1 virtytshém, i pérkryer

> Farabiu, el-Medineh..., f. 99-100. Krahaso kété konstatim me: Platoni, Shteti, Prishting, bot. Rilindja, 1980, libri II,
369 b. (T¢é dhénat pér veprén e Platonit jané dhéné sipas faqosjes ndérkombétare). Ideté e njéjta apo t& ngjashme t&
Shtetit t€ Platonit me ato t€ Farabiut tani e tutje do t’i cekim né trajt€ t& shkurtuar brenda tekstit pa mos 1€shuar
poshtéshénim.

% Po aty, f. 100.

" Walzer, Richard, Al-Farabi On the Perfect State, pérkthyer né turgisht nga A. Arslan dhe bashkangjitur pérkthimit
té veprés El-Medinetii’l-Fazila si interpretim dhe sqarim t€ sajin, f. 242-243.

* “Ashtu si Platoni edhe Aristoteli nuk bén ndonjé dallim t& qarté midis shtetit dhe shoqérisé.” Swingewood, Alan,
Sosyolojik Diisiincenin Kisa Tarihi, Ankara, bot. Bilim ve Sanat, 1998, f. 23.

(el-medinetu’l-fadileh) &shté ai banorét e té cilit bashképunojné me njéri-tjetrin né arritjen e
lumturis€; shoqéri e pérkryer €shté ajo individét e s€ cilés i ndihmojné njéri-tjetrit né arritjen e
lumturis€; popull i pérkryer &shté ai qytetet e t€ cilit i ndihmojné€ njéri-tjetrit pér arritjen e
lumturis€; po késhtu, shteti i pérkryer universal lind atéheré kur popujt g€ ai i ngé€rthen né vetvete
e ndihmojné njéri-tjetrin né arritjen e lumturisg.”®

Megjithése Farabiu i ndjek filozofét e vjetér greké, kryesisht Platonin dhe Aristotelin kur thekson
se njeriu pér nga natyra ka prirje g€ t€ jetojé n€ shoqéri, pérséri, me két€ q€ tha mé lart, jepet té
kuptohet se formimi i shoqérisé (shtetit) nuk lind si rezultat i njé procesi natyror, porse ai
mbéshtetet n€ vendimin dhe pércaktimin e drejté t&€ individéve té€ saj. Kétu peshé t€ réndésishme
paraqget vullneti dhe zgjedhja e individéve nése ata njémend jané orientuar drejt s€ mir€s apo sé
keqes, sepse tekefundit edhe fati 1 shoqérisé (shtetit) varet prej kétij pércaktimi. Nga ky aspekt
tanimé€ nuk €éshté me réndési madhésia e shoqgéris€, nése ajo do té jeté njé qytet, njé perandori apo
edhe njé€ shtet universal. Duke i 1€né ménjané dallimet e madhésis€ sé shoqéris€, Farabiu sé pari i
rreket shtetit mé t€ pérkryer (ideal), kurse mé pas i trajton edhe shtetet e prishura né forma t&
ndryshme si rezultat i zgjedhjes sé synimeve t€ gabueshme e bashké me kéto edhe veprimeve qé
korrespondojné me kéto synime lidhur me jetén né pérgjithési.’

Shteti ideal dhe udhéheqgési i tij

1. Shteti ideal.” Shteti mé i miré mbéshtetet né drejtésiné e vérteté, né baraziné pérpjesétimore.
N¢ kété shtet secili individ e kryen detyrén (rolin) g€ mund ta realizojé pér nga veté natyra dhe si
rezultat i késaj z€ shkallén (pozit€n) g€ e meriton. Né momentin kur ky shtet ¢ humb kété
baraspeshé dhe fillon t€ administrohet né baz¢ t€ njé€ drejtésie té rrejshme, ai € humb karakterin e
t& qenét ideal.'”

Farabiu, strukturén dhe funksionimin e shtetit ideal i krahason me ato t€ njé organizmi té
shéndoshé dhe me sistemin hierarkik t&€ mbaré gjithésis€. Sundimin natyror q€ ia pérshkruan
kosmosit dhe strukturés sé trupit t€ njeriut, tani e vleréson si njé€ analogji dhe model pér ligjésité e
shogérisé, duke saktésuar edhe nj€ heré se shogéria nuk lind vetvetiu, porse ajo krijohet si rezultat
i pérpjekjeve té vetédijshme t€ individéve. “Qyteti 1 virtytshém (ideal) i pérngjan njé organizmi té
ploté e té shéndoshé organet e té cilit bashkéveprojné pér ta mbajtur n€ jet€ dhe né gjendje t&
shéndoshé genien e gjallé, (Shteti, V, 462 cd). Tani, organet e trupit jané t€ ndryshme nga njéra-
tjetra dhe kané natyra krijimi po té kétilla. Né mesin e tyre gjendet njé organ udhéheqés (zemra)
dhe organe t€ tjera q€ pér nga shkalla jané té€ péraférta me té€. Cdonjéra prej kétyre organeve pér
nga natyra éshté e pajisur me njé forcé pérmes sé cilés e kryen detyrén e vet sipas qéllimit té kétij
organi udhéheqés. Pos kétyre ka edhe disa organe qé pér nga natyra jané té pajisura me forca
pérmes té cilave 1 kryejné detyrat e tyre sipas qéllimeve t€ kétyre organeve té fundit, g€ pér nga
rangu vinin menjéheré pas organit udhéheqés. Kéto organe pér nga rangu vijné t€ dytat. Ka edhe

¥ Farabiu, po aty, f. 100-101.

® Walzer, R., po aty, f. 246-247.

Ndér filozofét qé kané shkruar pér shtetin ideal, gjegjésisht utopist, kané qené Platoni me veprén Shteti (Politeia),
Thomas More, Mbi rregullimin mé té miré shtetéror dhe mbi ujdhesén e re Utopia (De optimo rei publicae statu,
dequa nova insola Utopia), Tommaso Campanella, Qyteti i diellit (Civitas Solis), Frano Petriq, Oyteti i lumtur (La
citta felice), Francis Bacon, Atlantida e re (New Atlantis) etj. ME gjerésht shih: HenespxoBuk, yuian, Mcmopuja
na Qunocogpujama (Croncku [Ipeoasara), v. 1, Shkup, bot. Makenoncka Kuawura, 1984, f. 107, 269, 289.

' Walzer, R., po aty, f. 247; Farabiu, po aty, f. 130-132.



organe t€ tjera q€ veprojné sipas géllimeve té kétyre organeve té rangut t€ dyté dhe vazhdon
késhtu me radhé deri te organet q€ vetém u shérbejné organeve t€ tjera e kurrsesi nuk udhéheqin.
Po e njéjta gjendje vlen edhe pér qytetin. Edhe pjesét e tij pér nga krijimi dhe pér nga aftésité
natyrore dallojné prej njéra-tjetrés. Edhe n€ qytet ka njé€ njeri udhéheqés prané t€ cilit géndrojné
njeréz té tjeré q€ pér nga rangu ndodhen afér tij. Cdonjéri prej kétyre individéve zotéron njé aftési
dhe fuqi pérmes sé cilés vepron sipas géllimit t€ udhéheqésit. Kéta njeréz béjné pjesé n€ rangun e
par€. Nén kéta vijné disa té tjeré q€ veprojné sipas g€llimeve t€ t€ paréve dhe e pérbéjné rangun e
dyté. Kjo vazhdon késhtu teposhté deri te grupi i njerézve qé veprojné sipas t€ tjeréve, por g€ nén
ta nuk ka mé ndonj€ grup tjetér q€ do t€ vepronte sipas tyre. Kéta té€ fundit, pra, jané shérbetoré t&
té tjeréve, por t€ ciléve nuk u shérben kush. Prandaj ata jané€ gjérat mé t&€ pavlefshme q€ ndodhen
n€ shkallén mé t€ ulét. Mirépo, duhet patur parasysh me kété rast se organet e trupit jané t&
natyrshme dhe se forcat q€ i zotérojné ato jané gjithashtu t€ natyrshme, kurse, nga ana tjetér, edhe
pse pjesét e qytetit jan€ t€ natyrshme, aftésité¢ dhe fuqité pérmes té cilave kéto pjesé i kryejné
detyrat e tyre né qytet nuk jané té€ natyrshme, por té€ vullnetshme. Pérballé forcave natyrore té
organeve té trupit géndrojné aftésité dhe fuqité e vullnetshme té pjeséve té qytetit.”"'

Njé krahasim tjetér pér ta shfaqur mé qarté strukturén e shtetit (shoqéris€) Farabiu e zhvillon me
sistemin hierarkik té kosmosit duke u mbéshtetur né ideté metafizike té tij."”

Né veprén e tij Fusilu’l-Medenijj strukturén e shtetit ideal Farabiu e pérshkruan té pérbéré prej
pes€ klasash, pérkundér shtetit ideal té Platonit qé pérbéhej prej tri syresh. Né kulmin e késaj
piramide pesé€klaséshe qéndrojné shembullorét, respektivisht filozofét, intelektualét dhe “burrat e
ideve” né punét e médha. Klasén e dyté e pérbéjné gjuhétarét (dhevii’l-elsineh) ku béjné pjesé
oratorét (el-hutaba dhe el-bulaga), poetét (esh-shu’ara), muzicientét (el-mulahhiniin), njerézit e
fes€ (hameletu’d-din), shkrimtarét (el-kuttab) etj. Klasén e tret€ e pérbéjné ata g€ merren me
matematiké dhe me degét e saj t€ cilét Farabiu i quan el-mukaddiriin (matés, caktues). Kétu béjné
pjes€é matematikanét, aritmetikanét (el-hussab), gjeometrét, fizicientét, astronomét (el-
munexhxhimiin) dhe té pérngjashém me kéta té cilét merren me disa arte té larta.” T¢ katértén e
perbéjné rojtarét (el-muxhahidiin) bashké me ushtarét. Klasa e pesté pérbéhet prej njerézve qé
merren me fitimin material (el-malijjiin), me artin ekonomik dhe me fitimin e kapitalit t& shtetit
(muktesibii emvali’l-medineh). Kétu b&jné pjesé t€ gjithé ata q€ merren me aktivitete ekonomike
né shoqéri si: bujqit, blegtorét, tregtarét dhe “té pérngjashmit me ta”."

Duke dashur té vé né¢ dukje koherencén g€ ekziston ndé€rmjet individéve té€ shoqérisé (qytetaréve /
shtetasve) dhe ndérmjet klasave té saj, Farabiu thekson:”Ashtu si¢ ka ca gjéra té pérbashkéta qé i
di dhe 1 punon mbaré popullata e qytetit t& virtytshém, po ashtu ka edhe ca gjéra té tjera qé€ 1 di
dhe i punon ¢donjéra prej klasave, (Shteti, 11, 370 cd). Secili prej kétyre individéve shkallén e
lumturis€ e arrin€ ose pé€rmes lidhjes me tjetrin ose pérmes lidhjes me klasén s€ cilés i1 takon.
Nése secili prej tyre sillet né kété ményré, at€heré kéto sjellje e géndrime do t’i pérfitojné atij njé

" Farabiu, po aty, f. 101-102. Krahaso kété analogji t&¢ Farabiut me teoriné organike té shkollés biologjiste né
sociologji té pérfagésuar nga O. Comte, H. Spencer, Lilienfield, Shéffle etj., né Fiamengo, Ante, Bazat e
sociologjisé sé pérgjithshme, Prishting, bot. Enti i teksteve dhe i mjeteve mésimore i Krahins Socialiste
Autonome t&€ Kosovés, 1984, f. 61; Kosemihal, Nurettin Sazi, Sosyoloji Tarihi, Stamboll, bot. Remzi, 1995, f. 54-
56.

'2 Farabiu, po aty, f. 104. Pér sistemin metafizik t&é Farabiut mé gjerésisht shih: Corbin, Henry, Historia e filozofisé
islame, Shkup, bot. Logos-A, 1997, f. 174-176; Sharif, M. M., po aty, v. I, f. 462-464; etj. Pér ngjashmérité e
krahasimit t& Farabiut midis shtetit (shoqéris€¢) dhe rendit kosmik me ato té shkollés mekaniste né€ sociologji shih:
Fiamengo, A., po aty, f. 58-60; Késemihal, N. S., po aty, f. 36-46.

* Kéto tri klasat e para, te Shteti i Platonit jané t& pérmbledhura né njé klasé t& vetme té filozoféve- mbretér.

13 Farabiu, Fusiilu ’I-Medenijj, Bodleian MS, Fol. 97 a, sipas Sharif, M. M., po aty, f. 119-120.

aftési shpirtérore té larté e té virtytshme dhe sa mé shumé qé t’i pérséris€ e t’i vazhdoj€ ato aq mé
tepér do t’i forcohet dhe pérsoset kjo aftési. Me kété del né shesh edhe fuqia edhe pérkryerja e
veté individit. K&shtu, p.sh., pérséritja e rregullt e aktiviteteve g€ kané t&€ béjn€ me bukurshkrimin
njeriut ia shtojné pérkryerjen né két€ art dhe sa mé shumé g€ t’i pérsérisé kéto aktivitete aq mé
tepér do t&€ forcohet dhe pérsoset edhe arti q¢€ i lind kéto aktivitete, (Shteti, 11, 374 bed). Me kété
shtohet edhe kénaqgésia g€ lind nga kjo aftési e shpirtit, po edhe kénaqésia e dashuria q€ e ndjen
njeriu ndaj késaj aftésie. E njéjta vlen edhe pér aktivitetet pérmes té cilave arrihet lumturia (es-
se’adeh). Sa mé tepér t€ shtohen dhe pérsériten kéto aktivitete, sa mé gjat€ dhe vazhdimisht t’i
zbatoj€ njeriu ato, aq mé shumé lart€sohet dhe pérkryhet shpirti i cili pér synim ka arritjen e
lumturisé. Kjo vazhdon késhtu derisa shpirti ta arrijé pikén, shkallén né té cilén nga aspekti i
pérkryerjes nuk do té ndjejé nevojé pér materien. N¢ kété piké shpirti pavarésohet térésisht prej
materies dhe nuk zhduket me zhdukjen e materies, po as qé ndjen edhe nevojé pér t€ pér
vazhdimin e ekzistimit t& tij.”"*

Me réndésiné q€ Farabiu i jep ndarjes s€ shtetit n¢ klasa dhe specializimit t&€ individéve té
shoqéris€ né 1€mi dhe arte t& ndryshme si kusht pér arritjen e lumturisé kulmore, ai i vé bazat e
asaj q€ m€ voné do t€ quhet teoria e ndarjes s¢ punés shoqérore t€ cilén E. Durkheimi do ta
konsiderojé si faktor vendimtar né transformimin shogéror.”

Edhe pse Farabiu e ka patur n€ disponim pérkthimin e Shtetit t& Platonit nga njé mik i veti, edhe
pse ka deklaruar se banorét e qytetit ideal gjérat i kané t& pérbashkéta ndérmjet vete, ai nuk bie né
greminén e Platonit i cili ¢do gjé — bile edhe graté — e quan proné t€ pérbashkét t€ qytetaréve
meshkuj. Ai éshté shumé i qarté kur thoté se krahas pronés s¢ pérbashkét né té cilén ka té drejté
té barabarté ¢do individ dhe ¢do klas€, duhet t€ lejohet edhe prona private krahas mundésisé pér
fitimin individual t& diturisé (arsimit) dhe krahas fushés pér veprim individual t& qytetaréve."
Nga kjo shihet se Farabiu jo vetém q¢€ e njeh individualizmin si njé€ propozim té denjé pér lévdata,
por edhe “komunizmi” i tij €sht€ i kundért me idené e grekéve antiké, gjegjésisht me t€ Platonit
sipas s€ cilés geniet njerézore do té merrnin forma figurash shahu pa kurrnjé karakter individual

t& vetin krahas individualitetit t& tyre si anétaré t& ‘qytetit’.'®

2. Udhéheqgési i shtetit ideal. Eshté e qgarté, sipas Farabiut, se ¢dokush nuk mund t& udhéheqé
me shtetin ideal, sepse njerézit dallojné€ prej njéri-tjetrit pér nga aftésia intelektuale, fuqia fizike,
kryerja e veprimeve morale dhe pér nga arritja e shprehive t€ larta té t€ menduarit, perceptuarit,
vullnetit dhe veprimit, (Shteti, 11, 370 b). Né ¢do pjesé t€ jetés e t& arteve personi mé i forté qé
dallohet me karakteristika t& vecanta dhe i cili di, vepron dhe orienton €shté udhéheqési i asaj
pjese. T¢ tjerét jané t€ nénshtruar. Udh€heqési ose €shté€ i pari né rang dhe nuk i nénshtrohet kujt
ose &shté i dyti sipas radhés i cili udhéheq me disa, por i cili edhe i nénshtrohet dikujt."”

Arsyen pse ¢dokush nuk mund té béhet udhéheqés i shtetit ideal Farabiu e shpreh edhe
késhtu:”Sepse udhéheqésia (er-rijaseh) fitohet n€ dy ményra: a) udhéheqési né fjalé pér nga
natyra duhet t€ jeté i afté pér t€ udhéhequr, dhe b) ky person duhet t’i fitojé aftésité dhe géndrimet
e vullnetshme lidhur me udhéhegjen. Kéto aftési dhe géndrime, ndérkaq, lindin dhe zhvillohen te

' Farabiu, el-Medineh..., f. 113-114.

* Emile Durkheimi késaj ¢éshtjeje i kushton njé vepér t& veganté t€ titulluar Mbi ndarjen e punés shogérore (De la
Division du Travail Social, 1893).

15 Farabiu, po aty, f. 113; Sherwani, Haroon Khan, Stdudies in Muslim Political Thought and Administration, Lahorg,
bot. Sh. Muhammad Ashraf, 1970, f. 79.

' Sherwani, H. Kh., po aty.

17 Farabiu, es-Siyaseh..., f. 84.



njerézit qé pér nga natyra kané prirje pér t&é udhéhequr.”'® Me kété konstatim Farabiu q& para njé
mileniumi i ka gjetur zgjidhje problemit qé sot trajtohet sidomos nga psikologjia sociale e qé ka
té€ b&jé me konceptimin e liderit t&€ grupit, konkretisht nése liderin e krijojné karakteristikat dhe
nevojat e rrethit (shoqéris€), gjegj€sisht arsimi, apo ai kéto aftési pér t&€ udhéhequr njé grup i
posedon a priori, qé nga lindja. Farabiu, si¢ u pa mé larté, e zgjedh modelin e treté sipas té cilit
lider éshté ai g€ mé sé miri i pérmbush dhe 1 mbulon nevojat e grupit. Elementet pérbérése t& kétij
ndikirgi reciprok jané nevojat e grupit, nga njéra an€, dhe vegorité personale t&€ liderit, nga ana
tjetér.

“Udhé&heqési 1 paré i qytetit shembullor (ideal) &shté ai qé né ¢do aspekt €shté udhéheqgés.
Profesioni i tij duhet t’i tejkalojé té gjitha t€ tjerat duke anuar kah pérsosméria dhe duke i
orientuar t&€ gjitha aktivitetet e shtetit ideal drejt arritjes s€ lumturis€. Ky njeri nuk i nénshtrohet
askujt prej njerézve. Eshté i pérkryer me t& gjitha virtytet, prandaj éshté edhe intelekt (el-‘akl)
edhe inteligibil (e/-ma ’kiil) né aktualitet. Zotéron aft€si imagjinative aq t€ pérkryera saqé, qofté
né gjumé qofté zgjuar, mund t’i arrijé partikulariet pérmes Intelektit aktiv (el- ‘akl el-fa’al) ose
ashtu si¢ jan€ né vetvete ose n€ ményré figurative, ndérkaq inteligibiliet i arrin€ vet€ém né€ ményré
figurative. N€ qofté se Intelekti aktiv shfaget n€ té dyja pjesét e aftésis€ racionale — edhe né até
spekulative edhe né até praktike — at€heré ky person (udhé&heqési) fillon té pranojé shpalljen (el-
vahj) né aftésin€ e tij imagjinative. N& két€ moment Zoti, i Lartésuar dhe Fisnik, i dérgon
shpalljen pérmes Intelektit aktiv. Po nése Intelekti aktiv at€ q€ e pranon prej Zotit ia dérgon
Intelektit pasiv (el-‘akl el-munfa’il) pérmes Intelektit t€ fituar (el- ‘akl el-mustefad) e pastaj ia
dérgon edhe aftésis€ imagjinative, at€heré ky person me ané t&€ asaj qé i ka zbritur intelektit té tij
pasiv béhet filozof, i urté; ndérkaq me ané t€ asaj qé i ka zbritur aftésisé s€ tij imagjinative béhet
profet (pejgamber), lajmétar pér t€ ardhmen dhe shpallés i partikularieve ekzistuese, pasi ai kéto 1
méson prej Zotit. Ky njeri éshté né shkallén mé té larté t€ njerézimit dhe t€ lumturis€. Shpirti 1 tjj
sikur &shté njésuar me Intelektin aktiv. Ai €shté nj€ njeri qé e njeh ¢do aktivitet pérmes té cilit
mund té arrihet lumturia. Pikérisht ky njeri €sht€ sundimtari té€ cilin nuk mund ta sundojé asnjeri.
Ai éshté imami (udh&heqési), €shté kryetari i paré i qytetit t€ virtytshém (er-re ‘isu 'l-evvel), Eshté

mbreti (el-melik) i popullit t& virtytshém dhe i mbaré botés sé banueshme”.*’

N¢é konceptimin e tij lidhur me liderin Farabiu pérdor terma t€ literaturés islame si: Intelekt aktiv
(Rithu’l-Kudus | Xhebraili), shpallje (el-vahj), pejgamber (en-nebijj) etj. Kétu gérshetohen ideté e
tij filozofike me ato fetare, sidomos né konceptimin e udhéheqésit si filozof-pejgamber (te
Platoni filozof-mbret; Shteti, V, 473 d ), i cili pos tjerash pranon edhe shpallje prej Zotit,
konceptim ky qé sot né njéfaré dore mund t€ hedhé drit€ mbi relacionin shtet — fe, shtet fetar,
shtet laik etj.

Pér Farabiun personi qé do t& udhé¢heqé me shtetin ideal pér nga natyra duhet t€ dallohet me kéto
dymbédhjeté vecori ku bashkohen ato fizike, intelektuale dhe etike: “I. T€ jeté i ploté dhe i
shéndoshé fizikisht g€ t€ mund ¢do organ i tij t’i kryejé funksionet g€ i bart. Kur t& déshirojé té
bé&j€ nj€ puné me cilindo organ, t€ mund kété ta bé&jé pa véshtirési, 2. Pér nga natyra duhet té keté
afté€sin€ pér ta kuptuar dhe perceptuar miré ¢do gjé q€ i thuhet; duhet ta kuptojé kété sipas
géllimit té fol€sit ose sipas veté logjikes s€ gjésendeve pér t€ cilat flitet, 3. Duhet té keté aftésiné
e nxénies pérmendsh (el-hifdh) t& gjérave q¢€ 1 ka kuptuar, i ka paré, 1 ka dégjuar, 1 ka perceptuar

** Farabiu, el-Medineh..., f. 104-105.

19 Mé gjerésisht pér konceptimin e liderit nga aspekti socio-psikologjik shih: Dragoti, Edmond, Psikologjia sociale,
Tirané, bot. Toena, 1999, f. 476-482.

0 Farabiu, el-Medineh..., f. 105-107. Pér sistemin epistemologjik dhe psikologjik si dhe pér teoriné e profetésisé
(en-nubuvveh) té Farabiut mé gjerésisht shih: Farabiu, po aty, f. 75-98; Fahri, Macit, Islam Felsefesi Tarihi,
Stamboll, bot. Iklim, 1992, f. 112-115; Sharif, M. M., po aty, f. 464-469; Corbin, H., po aty, f. 175-178.

dhe s’duhet t€ harroj€ thuajse asgj€, 4. Duhet t€ jeté i zgjuar dhe shumé i mprehté; kur té gjejé
provén mé t&€ vogél pér njé ¢éshtje, até duhet ta kuptojé né bazé té asaj q€ i ofron prova, 5. Duhet
té keté aftésiné e té folurit bukur (oratorin€) pérmes sé€ cilés do t&€ mund ta shprehé qarté até q€ e
ka ndér mend, 6. Duhet ta dojé dhe t’i kushtohet térésisht mésimit (et-ta ‘al-lum), véshtirésité e tij
nuk duhet t’i konsiderojé t& pakapércyeshme, 7. Pér nga natyra duhet ta dojé té vértetén dhe
njerézit e singerté, kurse duhet ta urrejé rrenén dhe rrenacakét, 8. Pér nga natyra duhet t& mos
shkojé pas pasioneve t€ hajes, pijes dhe seksit; duhet t’1 iké bixhozit dhe kénaqésive qé lindin
prej kétyre pasioneve, 9. Duhet té jeté shpirtmadh (kebiru 'n-nefs) dhe duhet ta dojé nderin dhe
respektin (el-kerameh); shpirti 1 tij duhet té jet€ mbi gjérat qé pér nga natyra jané t& shémtuara
dhe té poshtra; duhet t& shkojé pas sendeve mé t€ larta e mé fisnike, 10. N€ syrin e tij gjérat si ari,
argjendi e té tjera synime té késajbotshme duhen gené té pavlefshme, 11. Pér nga natyra duhet ta
dojé drejtésiné (el- ‘adaleh) dhe t€ drejtit; duhet t’i urrejé ata q€ ushtrojn€ dhunén (el-xhebr) dhe
padrejtésin€ (edh-dhulm); duhet té jet€ i matur ndaj vetvetes dhe té tjeréve e késhtu t’i porosisé
edhe t€ tjerét; duhet t’i dhimbsen njerézit e shtypur; duhet t€ mbéshtesé ¢do gj€ té bukur, t€ drejté
e t€ mir€; nuk duhet t€ b&jé inat kur té ftohet né drejtési dhe né zbatimin e saj; pérkundrazi, kur té
ftohet né padrejtési dhe né t€ keqe duhet t€ ngulé kémbé e t€ jeté 1 vendosshém né mosrealizimin
e tyre, 12. Pastaj, té jeté i vendosur dhe i géndrueshém né gjérat q€ konsideron se duhen béré dhe
ato duhet t’i realizojé guximshém pa shfaqur friké dhe dobési™', (Shteti, V1, 485-486).

Ashtu si Platonit edhe Farabiut iu desh t€ pranonte se paraqitja e njerézve t& kétillé té
jashtézakonshém qofshin si filozofé-pejgamberé qofshin vetém si filozof€, éshté njé rast shumé i
rrall€. Pér kété arsye ai t€rheq vémendjen drejt ushéheqésis€ s€ dyté dhe t€ treté mé té miré dhe
ashtu si¢ patén vepruar mé paré Platoni” e té tjerét, detyrohet t’i marré parasysh edhe mundésité
qé 1 shtron jeta reale pér ta realizuar programin e tij. “Vé&shtiré &shté qé t€ gjitha kéto
karakteristika t’i zot€rojé vetém njé person dhe brenda njé€ shekulli mund té haset vetém njé heré
né njeri me tipare t& kétilla natyrore, t€ lindura. Nése né qytetin e virtytshém haset njé person i
kétillé dhe pasi té rritet 1 plotéson gjashté nga dymbédhjeté kushtet q€ 1 pérmendém mé lart — ose
1 plotéson pesé té tilla pos aftésisé pér t’i bindur njerézit pérmes fuqis€ imagjinuese — ky njeri do
té béhet udhéheqés. Nése né ndérkohé nuk haset njeri i kétille, mirépo né t€ kaluarén né kété
qytet ka patur njé brez udhéheqésish me tipare té kétilla qé kané ndjekur njéri-tjetrin n€ kohé,
atéheré do té pérvetésohen e ruhen ligjet, rregullat dhe zakonet qé i kané véné kéta té parét.

Udhéheqési (i dyt€) q€ pason até t€ parin kur t€ rritet duhet té shquhet sé paku edhe me kéto
gjashté tipare: 1. Ai duhet té jet€ i urté, filozof, 2. Duhet t’i dijé dhe ruajé ligjet, rregullat dhe
metodat e udhéheqésve té€ paré pér drejtimin e qytetit, 3. Duhet t€ jet€ 1 aft€ n€ nxjerrjen
(deduktimin) e ligjeve té reja pér ¢€shtjet q€ nuk i1 kané trajtuar t€ parét, 4. Duhet t& zotérojé
aftési rezonuese dhe njé intelekt t& larté praktik (er-ravijjeh) pér t€ gjykuar drejté pér ¢éshtjet qé
nuk kané gené€ prezente mé paré pér té cilat do té kishin sjell€ ligje adekuate té parét, 5. Duhet té
shquhet me aftésiné pér ta bindur masén lidhur me ligjet e t€ paréve dhe té vetat q€ i ka sjellé
sipas metodave t& udhéheqésve té€ paré, 6. Duhet té jeté i shéndoshé fizikisht g€ t€ mund t’i kryejé
aktivitetet ushtarake me mjeshtri, qoft€ kur b&het fjalé€ pér artet luftarake shérbyese, qofté pér ato
komanduese.”*

2! Farabiu, po aty, . 107-108.

* “Nga fundi i jetés Platoni megjithkété kuptoi se Politeia (Shteti) ishte vetém njé ide iluzore dhe se duhet t’u
pérshtatet mundésive ekzistuese njerézore dhe shoqérore. Fryt i kétyre pérvojave t€ mévonshme jané Ligjet
(Nomoi) e tij.” Gérliq, Danko, Leksikon i filozoféve, Prishting, bot. Rilindja, 1986, f. 356-357.

*? Farabiu, po aty, f. 108-109.



I vetédijshém se ndoshta edhe kjo s’mund t€ realizohet Farabiu vazhdon té kérkojé zgjidhje duke
théné:”N¢€ qofté se t€ gjitha kéto kushte nuk i zotéron nj€ person i vetém, porse ndodhet njé qé
éshté vetém filozof dhe njé tjetér q€ shquhet me tiparet e tjera, at€heré t€ dy kéta do t€ udhéheqin

qytetin”.>

N¢é qofté se merret vesh se edhe ky plan pér administrim dykrerésh (er-re zsan / diarchy) €shté i
parealizueshém, atéheré ekziston edhe njé rrugé pér ruajtjen e urtésisé€ (filozofis€) e cila do t&
duhej t€ sundonte né shtetin ideal. Baza e kétij planit té fundit éshté kjo: secila nga gjashté tiparet
e sipérpérmendura mund t€ pérfagésohet nga njeréz t€ ndryshém t€ cilét do t€ veprojné né€ njé
harmoni t& ploté e t& pérkryer si njé grup i udh€heqésve mé t€ miré. Ky administrim quhet
“administrimi 1 mé té miréve” (aristokraci), sepse kéta jan€ njerézit mé t& miré dhe synojné€ mé té
mirén e shtetit. Farabiu shprehet késhtu: ”Nése kéto kushte ndodhen té shpérndara ndér njeréz té
ndryshém, késhtu g€ filozofia haset t€ njéri, tipari 1 dyté€ te i dyti...tipari 1 gjashté te 1 gjashti dhe
nése kéta njeégéz merren vesh mes vete, at€heré t€ gjithé kéta pérnjéherésh do t€ jené udhéheqésit
mé té miré.”

Tani duket e gart€ se Farabiu insiston né mendimin se shteti ideal do t€ mund t’i shpétonte
shpérbérjes vetém nése filozofi, né c¢farédo forme qoft€, merr pjesé né€ administrimin e tij,
pérndryshe ky shtet do t€ mbetej pa udhéheqés. Nése nuk gjendet ndonjé filozof qé do t€ merrte
pjesé€ né qeverisjen e tij, ai shtet domosdo do té shkatérrohet. Shteti mé i mir€ mund té ekzistojé
vetém né saje t€ baraspeshés qé do t€ krijohej midis fuqis€ politike dhe urtésisé filozofike, (Shteti,
V, 473 de). “N¢é qofté se né ndérkohé filozofia (urtésia / el-hikmeh) nuk konsiderohet si pjesé
pérbérése e qeverisjes, atéheré qyteti i virtytshém do t€ mbetej pa udhéheqés, bile edhe nése
gjenden tiparet e tjera né t&; késhtu, njeriu qé do t&€ merrej pastaj me qeverisjen e qytetit nuk do té
ishte udhéheqés, kurse popullata e qytetit do t€ ndeshej me rrezikun e veté€shkatérrimit. Nése nuk
gjendet njé filozof q€ do t€ ishte prané udh€heqésit praktik t& kétij qyteti, pas pak kohésh nuk do
t& vonojé shkatérrimi i kétij qyteti.”>

“Personat q€ njéri pas tjetrit dhe né kohé té ndryshme udh&heqin qytetet e virtytshme jané si njé
shpirt 1 vetém, si njé udhéheqés i1 vetém 1 cili pérgjaté t€ré koh€s mbetet 1 njéjté. E njéjta vlen
edhe pér njé grup udhéheqésish té njé ose t€ mé shumé qyteteve q€ sundojné brenda njé kohe.
Edhe ata jané sikur njé udhéheqés dhe sikur nj€ shpirt i vetém. Si njé shpirt i vetém g€ mbetet i
tillé pér gjithé kohén jané€ edhe njerézit q€ pasojné njéri-tjetrin n€ kohé t& ndryshme dhe g€ u
takojné klasave t€ ndryshme té nj€ qyteti t€ kétillé. E njéjta vlen edhe pér shpirtat e njerézve t&é
njé klase, qofté kjo klasé udhéheqése qofté shérbyese, edhe ata jané sikur njé shpirt i vetém.”?

Shtetet joideale - tipologjia dhe vecorité e tyre

Pérkundér shtetit ideal t€ cilin e drejtonte, ashtu si¢ u pérmend mé lart, udhéheqési ideal i cili me
vegorité dhe tiparet qé i kishte angazhohej pér lumturiné dhe miréqgenien e shtetasve té tij,

¥ Po aty, f. 109. “Megjithése pér qéllime té tjera fare, trajtimi i géshtjes sé ekzistimit t& dy imaméve té njé kohe,
gofshin sunnité apo shiité, nuk &shté nj€ problem i panjohur pér politikén aktuale t€ botés islame dhe pér
diskutimet qé jané zhvilluar né t& kaluarén. Né kohén e Farabiut ndér qarqe shiite mendohej si i mundshém
ekzistimi i njékohshém i dy e mé tepér imaméve prej té ciléve njéri ishte qé flet (en-natik) e tjetri qé hesht (es-
samit).” Walzer, R., po aty, f. 266.

24 Farabiu, po aty, f. 110.

» Po aty.

*% Farabiu, po aty, f. 112-113.



Farabiu vé€ né€ dukje se ekzistojné edhe shtete t& tjera t& cilat pér objektiv t€ tyre nuk e kané
arritjen e lumturisé dhe as q&€ mérziten pér njohjen e saj. Farabiu konstaton katér lloje shtetesh té
gjymta, t& papérkryera, joideale. Kriteri i vetém pér njé tipologji t€ kétillé dhe pér ndarjen /
dallimin e kétyre t€ fundit prej shtetit ideal €shté fakti se edhe banorét e kétyre shteteve edhe
udhéheqésit / sundimtarét e tyre gjenden nén nivelin / standardin e filozofisé s€ vérteté dhe se pér
synim té tyre kané objekte té tjera ve¢ lumturisé dhe sé mirés sé vérteté.”’

“Qytetet e kundérta me qytetin e virtytshém jané€: qyteti injorant (el-xhahilijjeh), qyteti 1 prishur
(el-fasikah), qyteti me karakter t€ ndryshuar (e/-mubeddeleh) dhe qyteti qé€ s’e ka gjetur rrugén e
drejté, i lajthitur (ed-dal-leh).”* Gjaté kétij klasifikimi Farabiu nuk aludon qarté né ndonjé shtet
té vecanté apo né disa rrethana t€ posagme politike, porse ai kéto i parashtron si dukuri qé kané
karakter universal.

“Qyteti injorant (el-medinetu’l-xhahilijjeh), éshté qyteti popullata e t€ cilit nuk e njeh lumturiné
dhe nuk &éshté e informuar pér té. Edhe né€se u ofrohen njohuri lidhur me lumturiné as nuk do ta
kuptojné e as do t’i besojné. Sendet e vetme qé atyre u duken t€ mira jané disa qé€ pér nga forma
supozohet se jané té tilla, si: shéndeti, pasuria, kénaqgésité e shqisave dhe epsheve, liria e njeriut
né ndjekjen e déshirave dhe pasioneve, g€zimi 1 respektit dhe nderit, t€ cilat atyre u shérbejné si
synime jetésore. Sipas popullit t€ qytetit injorant secila prej kétyre paraget nj€ lloj lumturie, kurse
lumturia mé e madhe dhe mé e ploté éshté térésia e t€ gjitha kétyre t€ mirave. Sendet e kundérta
me to, pra: s€mundja, varféria, privimi nga kénaqésité shqisore dhe nga ndjekja e pasioneve jané
sende t& kéqija.”” Shembulli i paré i “qytetit injorant” haset te librat VIII dhe IX te Shteti i
Platonit. Mirépo, kétu Farabiu e ka ndryshuar radhitjen e listés s€ kétyre shteteve si dhe ka shtuar
tipe té€ tjera.

“Qyteti injorant mé tej ndahet né njé séré qytetesh t& tjera: njéri prej tyre &Eshté gyteti i
domosdoshém (el-medinetu’d-daririjjeh). Ky éshté qyteti banorét e t€ cilit mjaftohen me sasing e
domosdoshme t€ hajes, pijes, mbathjes, strehimit dhe seksit pér vazhdimin e ekzistimit té tyre
fizik dhe t€ cilét i ndihmojné njéri-tjetrit n€ arritjen e kétij synimi, (Shteti, 11, 369 d). Njé tjetér
&shté gyteti i kémbimit, kapitalist (?)(medinetu’l-beddaleh), banorét e t€ cilit bashképunojné né
arritjen dhe fitimin e kapitalit dhe té pasuris€. Mirépo, ata két€ nuk e béjné pér hir t€ dickaje
tjetér, por vetém pse pasuriné e konsiderojné si synim té vetém jetésor, prandaj edhe pérpigen qé
gjithnjé e mé tepér ta shtojné até, (Shteti, VIII, 550 c; 11, 372 a) . Tjetri éshté gyteti i banalitetit
dhe i poshtérsisé (medinetu’l-hassah ve ’sh-shikveh). Banorét e kétij qyteti pér synim té tyre kané
hajen, pijen, marrédhéniet seksuale, sidomos ndjenjén e kénaqésisé né€ gjérat qé kané t€ béjné me
ndjenjat dhe imagjinatén. Né ¢do formé dhe ményré ndjekin défrimet dhe lojérat. Njé qytet tjetér
&shté qyteti i ndershmérisé (medinetu’l-kerameh), banorét e t& cilit pér synim té tyre kané
ndihmén e ndérsjellé pér fitimin e famés, lévdatés, respektimit té fjalimeve dhe shkrimeve t€ tyre,
nderimit t& ndérsjellé ndér popuj. Né kété qytet ¢do individ déshiron té gézojé nder dhe respekt
aq sa ndjen dashuri ndaj tyre apo aq sa i vjen dorésh t’i fitojé ato, (Shteti VII, 343 a). Njé tjetér
&shté gyteti i fugisé, dominimit (medinetu’t-tegal-lub). Q€llimi i banoréve té€ kétij qyteti éshté
dominimi mbi t€ tjerét dhe pengimi i dominimit té t& tjeréve mbi kéta. Synimi i tyre i vetém Eshté
arritja e kénaqésis€ q€ do ta pérjetonin nga njé mbisundim i kétill€. Njéri prej tyre éshté edhe
qyteti demokratik (el-medinetu’l-xhimd’ijjeh). Q€llimi 1 banoréve t€ kétij qyteti éshté arritja e
liris€ g€ ¢dokush t€ mund ta béjé até qé déshiron pa mos i frenuar pasionet dhe déshirat e veta né
asnjé formé, (Shteti, VIII, 555 b-562 a).

¥ Walzer, R., po aty, f. 269.
% Farabiu, po aty, f. 110.
¥ Po aty.



Proporcionalisht me llojet e qytetit injorant ekzistojné edhe udhé&heqésit / sundimtarét e tyre.
Secili prej tyre e drejton qytetin né€ t€ cilin sundon ai n€ ményré q€ do t’i realizonte déshirat dhe
synimet e veta. Ne kétu i klasifikuam synimet e kétyre qyteteve sipas déshirave dhe sjelljeve té
popullit injorant.

Qyteti i prishur (el-medinetu’l-fasikah) posedon té€ njéjtat ide si t&€ qytetit té virtytshém (ideal).
Ai e njeh lumturing, Zotin e Lartésuar e Fisnik, geniet e shenjta t&€ shkallés s¢ dyté, Intelektin
aktiv dhe ¢do gj€ q€ mund té dijé€ e t€ besojé populli i qytetit t& virtytshém. Mirépo, punét dhe
sjelljet e banoréve té kétij qyteti jan€ t€ njéjtat me ato t€ qytetit injorant.

Qyteti me karakter té ndryshuar (el-medinetu’l-mubeddeleh) éshté qyteti q€ dikur ka patur ide
dhe puné té nj&jta me ato t& qytetit t€ virtytshém, mirépo g€ tani ka ndryshuar dhe né€ vend té
ideve dhe punéve paraprake shquhet me ide dhe puné té tjera fare.”

Qyteti i lajthitur (el-medinetu’d-dal-leh) éshté ai qé synon lumturiné né jetén e paskétajshme,
por g€ ushgen ide t€ gabuara e t€ rrezikshme lidhur me Zotin e Lartésuar e Fisnik, geniet e larta té
shkallés sé¢ dyt€, Intelektin aktiv bile edhe nése t& njéjtat kéto ide merren si simbole (et-
temeththulat) dhe pérfytyrime (et-tehajjulat) t€ lumturis€ sé vértet€. Sundimtari i paré 1 kétij
qyteti €shté nj€ njeri qé€ pretendon se i zbret shpallje (inspirim, el-vahj), ndonése nuk &shté 1 tille.
Pér hir t€ vértetimit t€ kétij pretendimi ai nuk 1 ik as mashtrimit, as génjeshtrés e as tradhtisé.

Udhéheqgésit e kétyre qyteteve jané t€ kundért me ata t€ qytetit t& virtytshém, po edhe
administrimi 1 tyre €sht€ i kundért me até t€ virtytshmit. E njéjta vlen edhe pér t€ gjithé banorét
qé jetojné népér kéto qytete.” "

Duke i trajtuar ideté e gabueshme t€ banoréve té kétyre qyteteve (shteteve) t€ cilét nuk e njohin
apo nuk e zbatojné€ t€ mirén e vérteté (lumturing) dhe t€ cilat ide mbéshteten né ato t€ gabueshmet
e té& lashtéve (grekéve antiké)®’', Farabiu hedh drité mbi disa ¢éshtje sociale dhe politike nga jeta
reale q¢ mé voné po edhe sot jan€ trajtuar dhe trajtohen gjeré e gjat€ ndér mendimtaré t&
ndryshém. Késhtu, ai flet pér até g€ sot né literaturén socio-politike quhet “formimi i shtetit /

shoqérisé politike”, “kontrata sociale”, “formimi i grupeve shoqérore”, “proceset e interaksionit
shoqgéror” etj.

Fillimisht Farabiu e pé€rmend idené e gabuar té t€ paréve sipas s€ cilés: “Midis njerézve nuk
ekziston asnjéfaré dashurie dhe lidhmérie e ndérsjellé (et-tahabbub dhe el-irtibat) natyrore apo e
vullnetshme. Secili duhet ta urrejé tjetrin dhe mos ta pélgej€ até. Dy persona vetém né rast nevoje
mund t€ bashkohen e té krijojné lidhje reciproke. Ky bashkim i tyre mbéshtetet né marréveshjen
qé€ njéri prej tyre t&€ urdhérojé€ e tjetri t’i bindet urdhérit té t€ parit. Ky bashkim duhet t€ vazhdojé
derisa t&€ zgjasé nevoja pér t€ dhe derisa t€ vazhdojé ta detyrojé kété ndonjé rrezik i jashtém.
Mirépo, né momentin kur té evitohet ky rrezik kéta s€rish duhet ta urrejné€ njéri-tjetrin dhe t&
ndahen. Kjo éshté njé sémundje shtazarake (da ‘un seb ijj) q¢ mbrohet ndér njeréz>*, (Shteti, IX,
588 e, 589).

Edhe njé hajdut (vjedhés) i vetmuar bile “sipas mendimit t& disave” ndjen nevojé pér digka,
prandaj edhe parapélgen nj€ lloj bashkésie, mos mé shumé njé domestica societas. Kjo bashkési

* Platoni pér kété tip shteti flet né librin VIII t& Shtetit, kur e trajton ményrén e shndérrimit té aristokracisé né
timokraci.

%0 Farabiu, po aty, f. 110-112; Farabiu, es-Siydaseh..., f. 97-104.

31 Farabiu, el-Medineh..., f. 125.
32 Po aty, f. 128.

mund t€ lindé€ né dy ményra kryesore: ose si rezultat i dhunés dhe fuqis€ (autokracis€) ose né saje
t& paqes sé brendshme t& grupit né fjalg.”

“Sipas mendimit t€ disave bashkimi dhe tubimi i njerézve duhet t€ realizohet me dhuné. Sipas
késaj, pra, nj€ njeri q€ ndjen nevojén pér ndihmés, me dhuné do ta pérgjunjézojé e do ta fusé né
shérbim té tijin njé grup njerézish. Pastaj, pérmes kétyre do t’i pérgjunjézojé e robérojé disa té
tjeré...Dhe né fund arrin té fitojé€ njé séré ndihmésish t& tubuar rreth tij n€ ményré hierarkike. Pasi
i tubojé kéta rreth vetes, i pérdor si mjete pér arritjen e synimeve té veta.”*

Meényra e dyté e formimit t€ shoqgérive politike apo grupeve shogérore mbéshtetet jo n€ luftén por
né€ pagen, dashuring€ dhe respektimin reciprok t€ individéve té tyre. “Disa t€ tjeré mendojné se né
boté duhet t€ sundojé lidhméria, dashuria e ndérsjellé dhe uniteti. Mirépo, kéta nuk jané té njé
mendjeje sa i pérket karakterit dhe natyrés s€ lidhjes qé i bashkon njerézit. Sipas disave ajo q€ i
lidh njerézit éshté prejardhja e pérbashkét e gjakut. Bashkimi, uniteti, dashuria reciproke,
bashképunimi né mundjen e té tjeréve dhe né pengimin e mundjes sé kétyre nga ana e té tjeréve,
jané rezultat 1 késaj lidhjeje. Sepse shkaku i mospajtimit dhe i mospélqimit té€ njéri-tjetrit &shté,
pa dyshim, prejardhja jo e pérbashkét e tyre. Lidhjen mé té fort€ e shkakton bashkimi né njé gjak
té afért e t& posac€m. Sa mé i1 largét dhe i pérgjithshém té jet€ bashkimi né kété gjak aq mé e
dobét do té jeté dhe lidhja reciproke.

Disa mendojné se nj€ lidhje e kétill€ lind si rezultat 1 martesés s€ fémijéve meshkuj té njé grupi
me f€mijét femra t&€ nj€ grupi tjetér. Kjo quhet krushqi.

Sipas disa t& tjeréve kjo lidhje lind né bazé t& udhéheqgésit té paré i cili né fillim i ka tubuar
njerézit e pastaj &shté béré lider i tyre. Ata né saje t€ kétij udhéheqési jané forcuar, pasuruar dhe
kané¢ arritur njé mirési tjetér té€ cilén banorét e qytetit injorant e njohin pér t&€ miré.

Sipas njé mendimi, bazén e késaj lidhjeje e pérbén betimi, pakti dhe kontrata. Me kété ¢do person
e jep fjalén se nuk do t’i urrejé e nuk do t’i néngmojé ata me t€ cilét lidh marréveshje. Késhtu,
fuqgia e njerézve qé i takojné kétij grupi éshté bashkuar né mundjen e t€ tjeréve dhe né mbrojtjen e
vetvetes.

Disa jané té mendimit se kjo lidhje mbéshtetet né karakterin dhe temperamentin e pérngjashém si
dhe né gjuhén dhe té folurit e pérbashkét. Ata mendojné se kéto tri vegori e krijojné dallimin
midis popujve (kombeve). Individét e ¢do populli jané té lidhur ndérmjet vete me njé lidhje té
kétillg, prandaj ata duhet ta duan njéri-tjetrin dhe t’i urrejné té tjerét, t& huajt.”’

Mé pas Farabiu, gjithnjé duke i trajtuar ideté e gabueshme té shtetit joideal, bén nj€ analizé lidhur
me formimin e grupeve shogérore, sidomos t&€ atyre qé€ sot né€ sociologji njihen si grupe té para
(primare) shogérore. “Njé lidhje e vecanté €shté ajo q€ lind si rezultat i vendbanimit té
pérbashkét. Forma mé e dukshme e ké&saj €shté pérbashkésia e njé shtépie. Pastaj pason
pérbashkésia e rrugés, e lagjes, e qytetit dhe e rrethin€s s€ tij. Ekzistojn€ edhe disa faktoré qé
ndikojné né krijimin e njé lidhjeje t& pjesshme midis individéve t€ njé grupi t€ vogél, midis disa
personave dhe pérfundimisht midis dy vetéve. Kéta faktoré jan€ si p.sh. ndejtja bashké pér njé
kohé t€ gjat€, pérbashkésia e hajes, pijes, profesionit, fatkeqésisé — sidomos nése ajo &shté e llojit
té& njéjté, sepse me kété rast njerézit e ngushéllojné njéri-tjetrin — pastaj vjen pérbashkésia e

3% Walzer, R., po aty, f. 317.
3 Farabiu, po aty.
3 Po aty, f. 129-130.

11



pasioneve (déshirave), e vendit dhe situatave kur njerézit ndjejné nevojé pér njéri-tjetrin, si né
rast t& udhétimeve té gjata e té rrezikshme tokésore apo ujore.”

Farabiu n€ njéfaré dore éshté edhe paralajmérues i Thomas Hobbes-it dhe J. J. Rousseau-s¢ sa i
pérket teorisé sé doréheqjes sé ndérsjellé prej t€ drejtave, gjegjésisht kontratés sociale, sipas t&
cilave teori “Bellum omnium contra omnes” (“Té gjithé jané né luft€ kundér t& gjithéve™) ose
“Homo homini lupus est” (“Njeriu pér njeriun €shté ujk”) dhe pér t€ siguruar stabilitetin né
shoqéri individét e saj heshtazi lidhin marréveshje dhe heqin doré nga disa té drejta t& tyre dhe
krijojné shtetin.’” “T& parét késhtu kané menduar: N& shitblerje, né kthimin prapé té emaneteve te
pronarét e tyre, n€ mosmarrjen ¢ ndonjé sendi t€ huaj me dhuné, né ikjen nga padrejtésia dhe né
gjérat e tjera si kéto pér t€ cilat thuhet se jané “t€ drejta”, fjala “drejt€si” kryesisht pérdoret pér
veprat € lindin nga frika dhe dobésia dhe né€ rast kur ndonj€ rrezik i jasht€m kérkon t€ genét “i
drejté€”. Sepse kétu ¢cdonjéri prej tyre — qofté t&€ béhet fjalé pér dy persona, qofté pér dy grupe —
ose €shté 1 barabarté me tjetrin nga aspekti i forc€s ose sundojné radhazi njéri-tjetrin. Tani kjo
gjendje vazhdon késhtu edhe pér njé kohé dhe ¢donjéri prej kétyre personave apo grupeve né
fjalé i pérjeton kéto dy gjendje. Mé pas kjo gjendje béhet e padurueshme pér té dyja palét.
Atéheré ato afrohen dhe merren vesh pér njohjen reciproke té té drejtave. Cdonjéra prej paléve
heq doré€ nga nj€ pjesé e asaj pér té cilén jané konfrontuar. Késhtu ata e ndajné até ndérmjet vete.
Me kété ata i japin fjalén njéri-tjetrit se nuk do ta marrin me dhuné dhe pa pélqimin e pal€s tjetér
até qé ndodhet né duart e tjetrit.”

Ndér ideté e gabuara t€ banoréve té kétyre qyteteve Farabiu e pérmend edhe at€ qé ka t€ béjé me
fené dhe thuajse q€ mé paré i kritikon Sigmund Freud-in, Karl Marxin e t€ tjeré mendimtaré si
kéta qé kané géndrim negativ dhe pér¢mues ndaj fesé€. “T¢€ besosh se ekziston njé Zot i vetém qé
ka krijuar gjithésinég, se ekzistojné genie hyjnore té cilat i drejtojné dhe i kontrollojné t& gjitha
punét; t€ madhérosh (et-ta ’dhim) Zotin dhe geniet hyjnore; t’i adhurosh, lavdérosh e shenjtérosh
ata; t€ besosh se njerézit g€ vazhdojné né€ kété rrugé dhe g€ i braktisin t&€ gjitha t&€ mirat e késaj
bote do t€ shpérblehen me té mira t€ médha pas vdekjes; té besosh se nése nuk i realizojné kéto
dhe nése 1 parapélqgejné t€ mirat e késaj bote do t€ dénohen pas vdekjes dhe do té ballatagohen
me gjéma té€ médha, t€ gjitha kéto s’jané gjé tjetér vegse hile, mashtrime dhe gjepura qé disa
njeréz 1 pérdorin kundér disa t€ tjeréve. Kéto jané mashtrime dhe intriga t€ kurdisura nga njeréz
qé s’kané guximin haptazi dhe duke luftuar sheshazi t’i fitojné kéto mirési, jan€ kurthe qé i
pérdorin ata qé nuk kané€ fuqi t€ luftojn€ vet€ém me forcat e tyre fizike pa ndihmén e té tjeréve.
Ashtu si¢ gjuhen kafshét e egra, heré me ashpérsi e forcé dhe heré me mashtrime e kurthe, edhe
kéto gjéra (mirési té késaj bote) fitohen heré me forcé e heré me mashtrime dhe kurthe.”

“Kéto dhe té pérngjashme me kéto jané ide prej injoranti g€ lindin né€ kokat e shumicés sé
njerézve si rezultat i asaj qé e shohin dhe véshtrojné te geniet e késajbotshme.”*’

36 Po aty, f. 130.

37 Sherwani, H. Kh., po aty, f. 70-71. Vepra mé e njohur e Thomas Hobbes-it né kété drejtim éshté Leviathan, or the
Matter, Form and Power of the Common-Wealth Ecclesiastical and Civil (1651). Kurse J. J. Reusseau €shté i
njohur me veprén e tij De Contrat Social, ou principes de droit politique (1762). Shih: HepespkoBuk, /., po aty, f.
295, 477; Gokberk, Macit, Felsefe Tarihi, Stamboll, bot. Remzi, 1996, f. 281,383.

38 Farabiu, po aty, f. 132.

¥ Po aty, f. 133-134.

0 Po aty, f. 135.

REZYME

Né té shumtén e studimeve dhe té kritikave shkencore lidhur me Farabiun, ai réndom na
del pérpara vetém si njé filozof islam me pik€pamje filozofike t&€ mbéshtetura né filozofin€ antike
greke dhe si njé pérkthyes dhe pércjellés i1 thjesht€ i saj duke e mospérfillur me kété rast
origjinalitetin e tij né kété drejtim si dhe kontributin e tij né fushat tjera si né sociologji dhe
politiké€. Prandaj duke dashur t€ hedhim drité edhe mbi kéto aspekte t€ mendimit dhe pérvojés sé
tij u munduam t€ shtjellojmé disa teori té tij lidhur me domosdoshmérin€ e shoqérisé, ndarjen e
saj né€ t€ pérkryer e t& papérkryer, krijimin e grupeve shogérore, formimin dhe strukturén e shtetit,
sundimtarin, kriteret pér fuqin€ udh€hegése, integrimin e njerézve né familje, grupe shoqérore,
shtete, perandori et]. si dhe tema té tjera lidhur me kéto. S’ka dyshim se disa prej teorive té tij né
njé faré mase mbéshteten n€ mendimin grek, kryesisht né até platonik dhe neo-platonik, qé ka
gené né€ garkullim né€ kohén e tij, mirépo, nga ana tjet€r, mund t€ shihet e t& konstatohet se
shumica e shkrimeve té tij mbéshteten né vizionin e tij t€ kulluar dhe né€ pérvojén e tij politike.
Késhtu, Farabiu paraget vazhdimési né vijén e gjaté historike t€ mendimit njerézor dhe lirisht
mund t€ radhitet, né mos themeluesit, s¢ paku ndér pérgatitésit e sociologjisé dhe teoris€ politike.

Fjalét kyce:

njeriu si zoon politikon,

qyteti i virtytshém / shteti ideal,

udhéheqési 1 par€ i qytetit té virtytshém,

qytetet e pavirtytshme / shtetet joideale.

(Ky tekst mé paré éshté botuar né: Fakulteti i Shkencave Islame-Shkup, PERMBLEDHJE
PUNIMESH, Viti 1, Nr. 1, Shkup, 2002, f. 93-116)

14



	IDETË SOCIO-POLITIKE TË FARABIUT
	Shoqëria - domosdoshmëria dhe qëllimi i saj
	Shteti ideal dhe udhëheqësi i tij
	Shtetet joideale - tipologjia dhe veçoritë e tyre
	Bibliografia
	REZYME


